
GOUVÈNÈ CUOMO ANONSE AKSYON POU OGMANTE DIVÈSITE NAN 

GOUVÈNMAN ETA 
 

Gouvènè a kreye Konsèy Konsiltatif sou divèsite ak enklizyon pou akselere 
anbochaj minorite yo nan gouvènman eta 

 
Seri fwa travay – apati semèn SOMOS El Futuro Conference – pou rekrite ak 
ankouraje opòtinite pou kandida minorite yo rantre nan travay gouvènman eta 

 
Aksyon yo devlope sou rekò Gouvènè a pou ranfòse divèsite – enkli objektif 

MWBE ki pi elve nan peyi a epi preske double minorite yo nan pozisyon egzekitif 
depi 2008 

 
Gouvènè Andrew M. Cuomo jodia te anonse de aksyon enpòtan pou ogmante ak 
ranfòse divèsite nan travay gouvènman eta. Premyèman, Gouvènè a ap kreye yon 
Konsèy Konsiltatif sou Divèsite ak Enklizyon pou santre sou akselere anbochaj kandida 
solid minorite yo pou pozisyon nan travay gouvènman eta. Konsèy Konsiltatif la ap 
prezide pa Sekretè Deta New York. Anplis, Gouvènè a te anonse yon seri fwa travay 
kap fèt pandan semèn kap vini yo pou ede ogmante reprezantasyon minorite yo nan 
travay gouvènman eta. Preme fwa travay konsa ap fèt pandan wikenn sa, nan 
patenarya avèk pwochen konferans anyèl nan prentan SOMOS El Futuro nan Albany.  
 
Sou Gouvènè Cuomo, Eta New York te fè pwogrè konsiderab pou kreye ak ranfòse 
opòtinite pou kominote minorite yo. Gouvènè a te double objektif MWBE eta nan 
premye ane l nan biwo a 20 pousan, e nan 2014 ogmante objektif sa ankò a 30 pousan 
sou tout kontra eta yo – objektif ki pi elve nan kalite sa nan peyi a. Gouvènè a te preske 
double reprezantasyon minorite yo sou anplwaye egzekitif ki konpare a gouvènè anvan 
yo – apati 15.5 pousan nan 2008 pou rive a 27 pousan jodia. Gouvènè a angaje pou 
ranfòse pwogrè sa, e patikilyèman konsènan minorite yo kap anboche nan ansanm 
travay sektè piblik eta. 
 
Divèsite “New York te toujou pi gwo fòs li,” te deklare Gouvènè Cuomo. “Pwogram 
MWBE nou an te vini yon modèl nasyonal, e nou pral fè menm bagay la avèk pratik 
anbochaj nou an kidonk mendèv eta ap reflete fòs kominote nou yo. Nou kwè ke mete 
moun yo ansanm ak pou yo ka enkliziv – men se pa divizyon – se pi bon fason pou 
kreye yon eta kap travay pou tout moun, e ansanm nou pral kontinye soulve mezi epi 
devlope yon pi bon avni pou tout Nouyòkè yo.”  
 
Nan 2015, minorite yo te reprezante 25.7 pousan nan travay gouvènman eta, jiska 24.2 

pousan nan 2010 ak 23.3 pousan nan 2005. Konsèy Konsiltatif Gouvènè a sou Divèsite 
ak Enklizyon te chaje avèk akselerasyon pousantaj pwogrè sa nan rekrite plis minorite 
rasyal ak etnik pou travay nan gouvènman eta. Travay yo ap gen ladan egzamine done 
ki enpòtan ak pi bon pratik nan alafwa sektè piblik ak prive; idantifye defi ak opòtinite 
nan sistèm ki egziste deja; epi kolabore avèk ajans enpòtan Eta yo pou devlope yon 
Plan Stratejik Senkan pou divèsite nan tout eta ak enklizyon. 
 
Wap jwenn yon repatisyon nan reprezantasyon minorite aktyèl nan travay gouvènman 
eta, konpare nan travay eta tankou yon ansanm anba:  

Etnisite Pousantaj Travay NYS 
Pousantaj Travay 
Gouvènman NYS 

Blan 58.4 74.3 

Afriken 
Ameriken 

13.8 16.6 

Ispanik 17.5 4.9 

Azyatik 8.6 3.8 

 
 
Manm konsèy konsiltatif yo se:  

• Sekretè Deta Nomine Rossana Rosado (Prezidan) 
• Manm Asanble Marcos Crespo, Prezidan Somos el Futuro Conference 
• Manm Asanble Nick Perry, Prezidan Kokis Lejislatif Nwa, Pòtoriken, Panyòl ak 
Azyatik NYS 

• Ofisye Anchèf Divèsite Rose Rodriguez 
• Komisyonè Travay Sivil Lola Brabham 
• Sekretè Adjwen Travay Elizabeth De León Bhargava 

 
Sekretè Deta Nomine Rossana Rosado te deklare: “Mwen aplodi efò Gouvènè 
Cuomo pou fè gouvènman Eta nou an vin pi enkliziv ak reflektif pou moun lap sèvi yo. 
Map rete tann pou m prezide Konsèy la epi travay avèk lòt manm yo pou fè angajman 
Gouvènè a nan gouvènman Eta pou divèsite vini yon reyalite.”  
 
Manm asanble Crespo te dekare: “Jodia nap pran yon gwo etap nan direksyon pou 
ranfòse divèsite nan travay gouvènman eta. Fwa travay sa yo se yon platfòm enpòtan ki 
pral non sèlman konekte moun avèk diferan orijin pou opòtinite travay, men ogmante 
reprezantasyon minorite epi angaje tout kominote New York yo. Travay Konsèy la ap 
ede devlope sou eritaj eta kòm yon lidè nan otonomizasyon e mwen remèsye Gouvènè 
Cuomo pou angajman l pou elaji opòtinite pou tout Nouyòkè yo.” 
 
Manm Asanble Perry te deklare: “Mwen onore poutèt Gouvènè Cuomo chwazi m pou 
travay nan Konsèy Konsiltatif sou Divèsite ak Enklizyon. Map rete tann pou m travay 
avèk Gouvènè a ansanm avèk kòlèg mwen yo nan komite a pou ogmante opòtinite pou 
minorite ki mal reprezante yo nan gouvènman eta. Divèsite nan plas travay la vle di ke 
anpil pami moun sa yo ki te senpleman pase odela oswa jwenn refi opòtinite 



Haitian Creole 

entansyonèlman pou sèvi kounye a ap gen chans pou itilize talan yo nan direksyon pou 
devlope kominote nou yo ak Empire State. Seri fwa travay sa yo kap vini, demare avèk 
yon kou danvwa semèn sa nan SOMOS, ta dwe ede alafwa eta idantifye kandida 
minorite ki kalifye yo nan benefis pou travay avèk gouvènman eta.” 
 
Rose Rodriguez, Ofisye anchèf divèsite Eta New York, te deklare: “Gouvènè 
Cuomo te pran aksyon desiziv pou responsabilize Nouyòkè yo lè li demantle obstak nan 
mobilite sosyal ak ekonomik epi ankouraje aksè egal pou tout moun. Travay Konsèy la 
ap pèmèt administrasyon an idantifye opòtinite anplis pou ranfòse angajman Gouvènè a 
pou divèsite ak enklizyon.” 
 
Lola W. Brabham, Komisyonè pa entèrim Depatman Sèvis Sivil, te deklare: “Nou 
angaje pou enplemante refòm ki dirab e li pral fikse etap pou yon modèl divèsite travay 
nasyonal. Travay Konsèy la sou divèsite ak enklizyon ap pèmèt nou planifye ak 
enplemante yon ajanda enpòtan solid pou ogmante divèsite nan tout travay eta. Y ap 
itilize chif pèfòmans yo pou mezire rezilta yo, pou ogmante responsablite a, epitou pou 
evalye efikasite.”  
 
Fwa Travay kap vini ak Efò Rekritman Minorite 
 
Gouvènè Cuomo te anonse tou ke plis pase de douzèn ajans nan eta ap diskite sou 
karyè sektè piblik avèk etidyan kolèj yo ansanm avèk tout moun ki enterese pou chèche 
travay nan 29yèm Konferans Prentan SOMOS El Futuro nan vandredi 18 Mas ak Samdi 
19 Mas, nan Empire State Plaza nan Albany. Fwa travay de jou a ap prezante yon Boot 
Camp Karyè de jou ki dirije pa Depatman Sèvis Sivil ak Travay, ansanm avèk kontwa 
ajans eta kote moun kap chèche travay yo ap anmezi pou jwenn enfòmasyon sou 
opòtinite travay aktyèl ak sèvis.  
 
Nan kad fwa travay sa a, Depatman Sèvis sivil la ap dirije prezantasyon yo pou ede 
moun kap chèche travay yo konekte avèk opòtinite travay eta ki santre sou egzamen 
sèvis sivil ak pwosesis anbochaj, ansanm avèk mete aksan sou pwogram anbochaj 
Gouvènè Cuomo pou veteran ak opòtinite staj pou etidyan yo. Sa gen ladann 
enfòmasyon sou travay eta avèk obligasyon metriz yon dezyèm lang. Anplis, Depatman 
Travay la ap òganize demonstrasyon sou sitwèb Jobs Express Gouvènè Cuomo sa ki 
aktyèlman prezante plis pase 115,000 djòb disponib ki baze nan New York. 
 
Fwa Travay SOMOS nan tout eta ap demare avèk aktivite ki menm jan ki pral planifye 
nan eta avèk objektif pou ogmante divèsite epi etabli yon liy pou travay yo nan eta. Kòm 
yap anonse plis aktivite, wap jwenn yo nan: www.labor.ny.gov ak www.cs.ny.gov.  
 
Lòt fwa travay kap vini gen ladan:  

7 avril 2016, 10am – 2pm 
SUNY Broome Martin Luther King Jr. Fwa Travay 
SUNY Broome Ice Center, Binghamton, NY 
 
19 Avril 2016, 10am – 1pm 



Haitian Creole 

Fwa Travay Kolèj Kominotè Columbia-Greene 
Columbia Greene Community College, Hudson, NY 
 
26 Avril, 2016, 9am -1:30pm; 4:30pm – 5:30pm 
Broome-Tioga BOCES Fwa Karyè Travay Prentan 
Jimnazyòm BT BOCES 
435 Glenwood Road, Binghamton, NY 
 
11 Me 2016, 3pm – 7pm 
Chanm Komès Fwa Travay Prentan Anyèl Plattsburgh North Country 
Westside Ballroom, Plattsburgh, NY 
 
12 Me 2016, 11am-3pm 
Fwa Travay Kolèj Kominotè Hostos 
500 Grand Concourse 
Bronx, NY 

 
Anons jodia kontinye sou devlope eritaj Gouvènè Cuomo nan elaji opòtinite, pwomote 
enklizyon ak kanpe pou gwoup minorite yo nan Eta New York. Reyalizasyon pase yo 
gen ladan:  
 
Ogmante reprezantasyon fi ak minorite nan kontra eta yo 
Gouvènè Cuomo te ogmante objektif itilizasyon kontra eta MWBE de 10 a 20 pousan nan 
2011 – finalman fini nan yon itilizasyon kontra eta MWBE jiska 25 pousan nan ane fiskal 
2013-14. Gouvènè te ogmante objektif sa ankò a 30 pousan nan 2014 –sa ki reprezante 
pi wo sib nan peyi a pou nenpòt gouvènman eta. Sou lidèchip Gouvènè a, plis pase 4,300 
MWBE te sètifye, plis pase 3,600 te re-sètifye, e plis pase $6.3 milya nan kontra eta te 
garanti pa minorite - oswa biznis ke fi yo posede. Kòm yon rezilta, sètifikasyon MWBE ak 
itilizasyon sou kontra eta te plis pase double nan sèlman senkan. 
 
Divèsite, Ekite ak règleman Enklizyon pou SUNY 
Gouvènè Cuomo te etabli yon nouvo règleman pou Inivèsite Eta New York ki gen ladan 
yon Ofisye anchèf Divèsite pou chak kanpis SUNY. Règleman te gen ladan tou 
etbalisman plan stratejik pou ogmante divèsite pami etidyan yo, pwofesè ak anplwaye, 
ansanm avèk fòmasyon konpetans kiltirèl ki pèsonalize, yon rapò anyèl sou règleman 
pwogrè ki relye avèk evalyasyon lidèchip yo. 
 
Konsèy ki gen rapò avèk re-entegrasyon ak re-antre Kominotè / Chans nan 
anbochaj travay 
Konsèy Gouvènè a sou Re-Entegrasyon ak re-antre te ankouraje kolaborasyon ant 
ajans eta, lokal ak prive ansanm avèk gwoup kominotè yo nan fason pou adrese yon 
gwo varyete kesyon ki gen rapò a re-entegrasyon avèk siksè, moun ki te anprizone yo, 
sa ki gen ladann lojman, travay, swen sante, edikasyon, chanjman konpòtman, ak sèvis 
veteran. Youn nan rekòmandasyon ke Gouvènè a te adopte se te yon “chans ekitab 
travay” règleman pou ajans Eta New York yo, pou pozisyon konpetitif avèk ajans yo nan 
Eta New York pap gen obligasyon pou diskite oswa divilge enfòmasyon sou 

kondanasyon anvan yo jiskaske e sof si ajans lan fè antrevi avèk kandida e li enterese 
pou anboche l. Apwòch sa retire obstak ki te ka anpeche kandida kalifye yo gen aksè a 
bon jan kalite travay kap adapte pou Eta New York. 
 
Onore ak Sipòte Veteran yo  
Sou demann Gouvènè a, Depatman Sèvis Sivil te devlope yon mekanis ki adapte pou 
efekte Lwa sou Travay Veteran yo. Pòtal Pwogram Anbochaj Tanporè Veteran yo bay 
yon lokasyon santralize pou veteran ki kalifye yo pou soumèt enfòmasyon kontak ak 
travay ki ajou pou konsiderasyon pa ajans eta yo kap ranpli pozisyon tanporè yo. Yon 
ajans eta dwe chwazi yon veteran nan lis anbochaj tanporè veteran lè yap fè yon 
nominasyon tanporè akondisyon ke veteran posede konpetnas aplikab ki nesesè pou 
afektasyon tanporè a. Anplis, Gouvènè a te siyen Lwa sou Biznis Sèvis Veteran 
Andikape posede, etabli yon objektif sis pousan pou patisipasyon nan kontra eta pou 
biznis sa yo anplis de ofri lòt mezi pou sipòte konpayi veteran andikape yo posede. 
 
Pwoteksyon Akomodasyon Piblik pou moun ki andikape yo  
Gouvènè Cuomo siyen lwa pou ranfòse pwoteksyon pou moun ki gen andikap yo ki pa 
jwenn aksè a akomodasyon nan plas piblik yo (tankou otèl, restoran, magazen lavant 
andetay, etablisman lwazi oswa rekreyasyon ak lopital). Lwa a klarifye ke li 
diskriminatwa pou yon operatè– piblik oswa prive– refize pou retire sèten baryè 
kominikasyon oswa achitekti nan espas sa yo. Gouvènè a te siyen tou lwa ki mande ke 
Biwo pou Moun ki gen Andikap nan Eta New York egzamine lwa ak règleman eta ki gen 
rapò a manm fanmi militè yo epi sijere nenpòt amelyorasyon ki nesesè pou fè lwa ak 
règleman sa yo pi byen travay pou fanmi moun ki gen reta nan devlopman yo. 
 
Ajanda Egalite fanm 
Gouvènè Cuomo te siyen an lwa dispozisyon nan ajanda egalite fanm ki gen ladan 
pwoteksyon pou ekite nan peman fi yo, diskriminasyon travay ki baze sou estati familyal 
ak gwosès, ansanm avèk pwoteksyon pou viktim vyolans domestik yo.  
 
Pwoteksyon Dwa Sivil pou Kominote LGBT a 
Pandan premye ane l nan administrasyon an, Gouvènè Cuomo te dirije lit pou egalite 
maryaj, finalman siyen l an lwa apre ke li pat reyisi nan ane ki sot pase yo pandan plizyè 
ane nan lejislati a nan ane anvan yo. Gouvènè a te pran aksyon tou pou ede asire 
trans-seksyèl Nouyòk yo resevwa aksè egal nan pwoteksyon asirans sante, enkli atravè 
Medicaid, epi revize règleman sètifika nesans Eta New York pou moun trans-seksyèl 
yo, kidonk sèks la ap korije nan batistè yo pibliye lè yon founisè medikal ki gen lisans 
deklare ke yon moun trans-seksyèl te resevwa tretman klinik apwopriye. Nan 2015 
Gouvènè a te pibliye nouvo règleman pou enkli stati trans-seksyèl yo daprè lwa sou 
Dwa Imen New York – asire ke asèlman ak diskriminasyon kont moun trans-seksyèl yo 
ilegal nan tout eta.  
 

### 

